
Хулоса

Њамин тавр, илми риёзиро маликаи илмњо номанд, пас илми 
таърихро шоњи илмњо номидан равост. Чї тавре, ки дар боло 
зикр гардид, бештари мутаффакирон иброз доранд, ки таърих 
илмест, ки гузаштаро меомўзад, таърих ин бо хотир овардани 
ваќти барнамегардидаи олами њастию замони муосир аст. Мо 
албатта љонибдори ин аќида буда, исбот менамоем, ки таърих на 
“гузаштаро” меомўзад ва на “ваќтро”, балки ягон объектро дар 
гузашта, яъне инсон ва љомеаи инсониро меомўзад. Илова бар 
ин, таърих илми асосии шинохти замони муосир низ мебошад. 
Њар ќадар агар инсон таърихи худро хуб донад, њамон ќадар 
ба њодисањои кунунї бањои дуруст дода, ояндаро дуртар дида 
метавонад.

Таърих бо њамаи хусусияти худ аз олами иљтимої, ки агар 
шартан гўем, бо инъикоси тањлили замони њозира машѓул шуда, 
тањти ин мафњум тањияву пешкаши тарзњову моделњои гуногун ва 
мафњумњои кўмаккунанда бо дарки љомеаи мављудаи муосир ва 
инсони замонавиро дар мадди назар дорад, фарќ мекунад. 

Вазифаи муњими таълими фанни таърих дар мактабњои миёна 
аз он иборат аст, ки ќонунияти тараќќиёти љамъияти инсонї ба 
хонандагон љуќуру, њаматарафа, бо мисолњои мушаххас фањмонда 
шавад. Фанни таърих инчунин барои тарбияи миллї ва махсусан 
барои устувории аќида ва љањонбинию љањонфањмии хонандагон 
сањми бузург мебозад. Дар баробари ин таърих инсонро ташаккул 
медињад, тарбия мекунад. 

Ташаккулдињии љањонбинии илмї дар шароити инкишофи 
бусуръати илм ва техника, ба мењнати эљодї омода намудани 
љавонон, аз мактаб инкишоф додани ќобилити фикрии 
хонандагонро талаб мекунад. Мактаб на танњо барои азхуд 
кардани асосњои илми таърихро таъмин менамояд, балки инчунин 
дар хонандагон малакаи мустаќилона фикр ронданро пайдо 
карда, равшанї ва мунтазамии зењнии онњоро густариш медињад.  
Тарбияи тафаккури интиќодї, тањаммул ва тоќатпазирї њоло 
шарт ва зарур аст. 

Кори таълиму тарбия дар мактаби миёна бо роњњои гуногун, 
ба монанди, дарс, супориши вазифаи хонагї, кори мустаќилона, 
семинар, лексия, машѓулиятњои гуногуни беруназсинфї ва 
ѓайра ба амал бароварда мешаванд, ки њар кадоми онњо њайати 

хонандагон, шаклњои алоќаи байни омўзгор ва хонандагонро, 
инчунин аз љињати хусусияти умумии фаъолияти мустаќилонаи 
хонандагон аз як дигар фарќ мекунанд. 

Мувофиќи Ќонуни Љумњурии Тољикистон “Дар бораи 
маориф” дар мактабњои миёнаи њамагонї шакли дарси синфии 
ташкили таълим, ки хонандагон ба синфњо таќсим шуда, дар он 
фаъолияти хонандагону омўзгор якљоя суръат мегирад, васеъ 
истифода бурда мешавад, ки нишонањои асосии он аз инњо 
иборат мебошад: хонандагони як синф аз љињати синну сол ва 
дониш ќариб баробаранд, дарс дар синф аз рўи љадвали дарсї 
гузаронида мешавад, њар як дарс 45 даќиќа давом мекунад. Барои 
самаранокии ин тарзи таълиму тарбия  аз усулњои гуногуни 
таълим ва шаклњои гуногуни дарс истифода бурдан мумкин аст, 
интихоби онњо бо мавзўъ, мазмун ва маќсади дарс вобаста аст. 
Дарс шакли асосии таълими фанни таърих мебошад. 

Ягонагии таълиму тарбия маќсаду вазифањои дарсро муайян 
мекунанд. Њар як омўзгор пеш аз ба дарс даромадан, бояд дар 
назди худ вазифа гузорад, ки хонандагон дар рафти он бо донишу 
малакањои нав мусаллањ гарданд, дар тафаккури онњо тасаввурот, 
мафњумњои нави таърихї ба амал омада, дарси гузаштаро такрор 
намуда, хонандагон барои дар амал тадбиќ намудани донишњои 
њосилнамуда, бояд њидоят кард.

Омўзгор дар дарси таърих инчунин хонандагонро ба 
рўњияи худшиносию миллатдўстї, ватандўстї, мењнатдўстї ва 
ѓайра тарбия намуда, омода сохтани онњоро ба њаёт ва мењнати 
самараноки љамъиятї бањри бунёди љумњурии соњибистиќлол 
ва ба риоя намудани ќоидањои ахлоќи шањрвандї ва њаёти 
самараноки љамъиятї њозир ва омода месозад.

Усулњои таълим бояд њамеша такмил ёфта, сифатан бењтар 
гарданд. Дар таълими фанни таърих танњо аз як усул истифода 
бурдан љоиз нест, чунки ин навъи шахшудаи таълим барои 
хонандагон дилбазан гардида, минбаъд барои донишандўзї ва 
инкишофёбии мањорату малакаи касбии онњо халалдор мегардад. 
Устоди фанни таърих бояд нисбати интихоби роњу усулњои 
таълими таърих эљодкорона назар кунад. Имрўз истифодабарии 
усулњое, ки љустуљўи эљодиро талаб доранд, ба монанди 
усулњои тадќиќотї ва интерактивї назар ба усулњои сифати 
ахборотдињанда ва дониши тайёрдињанда матлубтаранд.

Аз ин рў, зарур аст, ки тањлили сарчашмањои таърихї, маводи 
рўзномањо, адабиёти бадеї, асарњо ва маќолањои илмї ва њамаи 
он маводе, ки хонандагонро ба љустуљў кардан њидоят мекунад, 
ќисми таркибии њар як дарси таърих бояд бошад. Натиљаи ин 
гуна амал он бояд бошад, ки хонандагон танњо ба вусъат додани 
доираи дониши худ мањдуд нашуда, аз миёни ахбороти илмии 
зиёд маълумоти барояшон заруриро људо карда тавонанду баъзе 
усулњои илмї-тадќотиро азхуд кунанд. 

Дар бобати тарбияи миллии хонандагон инчунин корњои 
беруназсинфї ва беруназмактабї ањамияти калон доранд. Дар ин 
кор омўзгор бояд ба алоќаманд кардани њам раванди таълим ва њам 
кори тарбиявї ва махсусан ба маъалаи муносибати њамаљониба ба 
тарбияи насли наврас диќќат намуда, сатњи таъсиррасонии илмї 
ва ѓоявии таълиму тарбияро баланд бардошта, муваффаќ шаванд, 
ки тарбия ѓоявї, сиёсї, мењнатї ва ахлоќии хонандагон пайваста 
дар амал тадбиќ карда шавад. Роњу усулњои истифодабарии 
корњои беруназсинфї гуногун буда, чунин шаклњоро дар худ 
таљассум карда метавонанд: мањфилњои хонишњои беруназсинфї, 
экскурсияњо, њафтањои таърихї, конференсияњои мактаббачагон, 
озмунњо, љашни идњои миллї ва ѓайрањо.

Тарбияи миллї дар корњои беруназсинфї бояд њаматарафа 
ба роњ монда шуда бошанд: баланд бардоштани дараљаи дониши 
хонандагон аз фанни таърих, аќидаи дурусти илми доштан нисбат 
ба тараќќиёти табиат ва љамъият, аз љињати психологї ба њаёт ва 
мењнат амалан омода будан, тарбия намудани сифатњои баланди 
маънавї, эстетикї, шуурнокии љамъиятї ва њисси гурўњї аз рўи 
ќоидаи “Њама барои як нафар ва як нафар барои њама”, муњофизати 
сарват ва боигарињои љамъятї, инкишофи љисмонии шахс ва 
ѓайра. Њамаи ин танњо бо як маќсад – ба ташаккули љањонбинї ва 
љањонфањмии љавонон равона карда шудааст. Албатта, барнома 
ва китобњои дарсї аз фанни таърих дар мактабњои муосир дар 
бораи љамъияти инсонї маълумоти дуруст ва аниќ медињанд. 
Худи воќеањои имрўза барои омўзгорон имкониятњои бисёр 
мусоид фароњам меорад. Аммо, аќидањои дуруст дар тафаккури 
љавонон худ аз худ пайдо намешавад. Љањонбинию љањонфањмиро 
бояд дар онњо тарбия кард. Бечунучаро, азхуд намудани асосњои 
илми таърих, дарки ќонуниятњои тараќќиёти табиат ва љамъияти 
инсонї барои тарбияи љањонфањмии хонандагон заминаи асосие 



242

ба шумор меравад. Тарбия – таъсиррасонии бошуурона, мунтазам 
ва маќсаднокест, ки он душворї ва зиддияти ба амаломадаро ба 
эътибор мегирад, воситањои бартарафсозии онро пайдо менамояд. 

Ба њамагон маълум аст, ки дар замони муосир зиддияти байни 
давлатњои абарќудрати љањонї боз њам тезу тунд гардидаанд. 
Набояд фаромўш кард, ки ин ва ё он лањзањои манфии њаёти 
мо низ ба љавонон, ки онњо њанўз њам таљрибаи кофї надоранд, 
таъсир мекунад. Ин вазъият ба зиммаи омўзгори фанни таърих 
вазифаи љиддї ва масъулиятнокеро пеш мегузорад. Онњо бояд 
ба хонандагон оќилона ва муллоњизакорона ёрї расонанд, то ки 
љавонон масъалањои љањониро дуруст дарк кунанд ва љои худро 
дар њаёт ва мубориза бањри устувор гардонидани истиќлолияти 
ватан муайян карда тавонанд.

Инак, дар мактаби миёна таълими фанни таърих љињати 
муњими кори таълимию тарбиявиро ташкил дода, аз омўзгор 
санъату кори эљодиро талаб мекунад. Омўзгор бо рафтору кирдор 
ва амали худ бояд дар назди хонандагон намудани ибрат бошад, 
дониши васеъ, мањорату истеъдоди баланд, аз љињати назариявї 
устувор ва њаматарафа инкишофёфта бояд бошад. Омўзгор бояд 
касби худро дўст дорад, хонандагонро ба дарс њавасманд кунад 
ва дорои хислатњои баланди инсонї бошад. 

Омўзгор дар давоми фаъолияти педагогии худ мунтазам 
ихтисоси худро такмил дода, бояд худомўзї кунад. Асарњои 
илмї-таърихї, педагогї, психологї ва услубиро биомўзад, 
таљрибаи пешќадамро дар амал тадбиќ кунад, инчунин дар 
иттињодияњои методї, мактабњои такягоњї, курсњои махсус, 
семинарњои кўтоњмуддат иштирок кунад. Курс ва семинарњоро 
муассисањои мањалии маориф, утоќњои методии ноњиявию шањрї 
ё низомгоњњои такмили ихтисос ташкил мекунанд. Инчунин, 
иштироки омўзгор дар кори тадќиќотї-методї оид ба ихтисоси 
худ барои пешрафти таълиму тарбия таъсири бузург мерасонад. 
Мањорати педагогии омўзгор бояд дар асоси илм равољу равнаќ 
ёбад. Аз ин сабаб, масъалањои назарияи услуби фанни таърихро 
азхуд намуда, ба ќоида ва ќонуниятњои психологию педагогии 
раванди омўзишу тарбия сарфањм рафтан яке аз омилњои муњими 
мањорати касбии омўзгори навомўз мебошад.                   


